
Klima- og energiplanar  
Energi- og miljøpolitikk har vorte sett meir i fokus dei siste tiåra etter som verdas 
befolkning aukar og klimaet endrar seg.  I denne samanhengen er det sett nasjonale  
mål om berekraftig samfunnsutvikling i Noreg.  
SFLMK arbeider i desse dagar ut klima- og energiplanar for Fitjar og Stord.  For Fitjar vert 
det ein førstegangsplan, medan Stord sin plan er ei rullering av eksisterande plan  
frå 1998.  
Det vert sett opp ulike mål og tiltak for klima- og energitema i dei ulike kommunane, samt 
status for dagens situasjon og framtidssenario. Planane skal ferdigstillast våren 2008. 
Begge kommunane har fått tilsagn på tilskot frå ENOVA for utarbeiding av planane.  
I samband med utarbeiding av planane vil ein ”kortversjon” og tema-ark frå planane  
verta utarbeidde. 
 
Forprosjekt til “Næringsutvikling i Fitjarøyane” 
SFLMK fekk i år kr. 100 000,- i tilskot frå Fylkesmannen til å kartleggje mogelegheiter  
for auka bruk og skjøtsel av kulturlandskap og bygningar.   Kontoret har,  saman med ei 
styringsgruppe representert ved: grunneigarar, brukarar, Fylkesmannen, bygningsvern-
kompetanse, Friluftsrådet og Bondelaget, hatt ansvar for forprosjektet.  
Rapport frå arbeidet, med til rådingar om ”vegen vidare”,  vert ferdig til nyttår. 

Hugs:  Søknadsfrist for produksjonstilskot – 20. januar 
 
I samband med søknad om produksjonstilskot er Aase Nøttveit på Stord-kontoret 
onsdag 16. og torsdag 17. januar 2008 (veke 3). 
 



 

Samarbeidstiltak  
Me vil oppmuntra til planlegging av samarbeidstiltak, som er ein av prioriteringane i 
Stord/Fitjar. Det kan f.eks. vera gjerdehald og istandsetjing av felles beiteområde i 
utmark (fjellet) eller på innmark. Fellestiltak for utbetring av stiar og kulturminne er 
også positivt. 
 
NMSK  Skogsmidlane 2007 
Skogkultur har vore eit satsingsområde i 2007, og vil framleis vera ei prioritert 
oppgåve dei næraste åra. Det er særleg viktig at dei yngre plantefelta vert rydda og 
stelt for å oppnå maksimal utvikling, som på lang sikt vil gi kvalitetsskog. 
I samband med stor hogst i Stord i 2007, vil planting av ny skog også verta prioritert 
i 2008. 
I Stord vart det rydda og avstandsregulert i 76 da, samla investering om lag 
120.000, der det vart ytt tilskot tilsvarande  71.000 i NMSK- midlar. Arbeidet vart 
utført ved 2 skogeigarar. I Fitjar har det vore gjort same arbeidet ved 5 skogeigarar. 
Samla investering om lag 64.500 kr, der det vart nytta om lag 41.000 kr i NMSK. 
 
SMIL   Miljøtilskot i jordbruket 2007 
Stord: Det vart løyvd kr 403 750,- til 9 tiltak. Totalt kom det inn 17 søknader frå 12 
foretak. Flest søknader handla om istandsetjing av bygningar og gjerde i samband 
med beiterydding. Det vart òg søkt om tilskot til rydding og istandsetting av 
kulturminne.  
 
Fitjar: Det vart løyvd kr 495 000,- til 23 tiltak. Totalt kom det inn 29 søknader frå 18 
foretak. Flest søknader omhandla rydding og istandsetting av attgrodd 
kulturlandskap. Det var òg søknader om tilskot til istandsetting av bygningar. 
 
Begge kommunane fekk vesentlege ekstrakvoter i haust, etter at kommunane med 
grunngjeving i konkrete søknader og trong, søkte om ekstraløyving. Om Stord og 
Fitjar skal få auka sine kvoter, må det kome mange søknader om tilskot til gode 
landbruksforetak. 
 

 
 
 
 
 
 
 
 
 
 
 

 
 
 
 

 
 
 
 
  
 
 
 
 
 
 
 
 

Hugs:  Søknadsfrist for SMIL/NMSK - 15. mai ! 
 
Ta kontakt med SFLMK for informasjon og søknadsskjema. 

SFLMK søkjer etter “vertsbønder” (sjå side 4) 
Synest du dette høyrest spanande ut, ta kontakt med ein av oss for 
meir informasjon. 
 

SMIL/ NMSK-midlar 2007 
SMIL: Særskilte miljøtiltak i jordbruket 
NMSK: Nærings- og miljøtiltak i skogbruket 
Tiltak som det vart gitt tilskot til i 2007 var m.a. istandsetjing av steingarder, 
bygningar, rydding av attgrodd kulturmark, gjerding, sviing av lyngbeite  
og skogpleie. 
 
Tildelt pott for 2007 var: 
Stord:  kr. 470 000,-  
Fitjar:  kr. 540 000,-    




